
ЗВАРОТ

Спадар Рэктар!
Маю занепакоенасць той сітуацыяй, што з другога курсу юрыдычнага факультэта БДУ спецыяльнасці “юрыст-палітолаг” загадам ад другога снежня за “парушэнне правілаў унутранага распарадку”была адлічаная студэнка Таццяна Шапуцька. 

 
Лічу, што адлічэнне Таццяны Шапуцька было палітычна матываваным з-за ейнага ўдзелу ў Форуме грамадзянскай супольнасці, які праходзіў у Бруселі 16-17 лістапада.

Нельга пагадзіцца з афіцыйнай пазыцыяй адміністрацыі ўнівэрсытэта, якая прадстаўляецца ў адказах на запыты грамадзян, бо ў пытанні разгляду і прымянення мер дысцыплінарнага спагнання ў выпадку Таццяны Шапуцька наўмысна не быў улічаны шэраг важкіх абставінаў:

1) У адпаведнасці з п. 6.5 Правілаў унутранага распарадку ў БДУ (далей па тэксту – Правілы) “Адлічэнне навучэнца з БДУ ажыццяўляецца па прадстаўленні дэкана факультэта...”. У прадстаўленні дэкана юрыдычнага факультэту па дадзены выпадку прапаноўвалася ўжыванне іншай меры дысцыплінарнага спагнання, а менавіта – вымовы. Аднак адміністрацыя універсітэту дадзеную норму Правілаў праігнаравала.  


2) Больш за тое, не былі ўлічаныя такія істотныя абставіны, як папярэдняя вучоба (высокі сярэдні бал студэнткі Шапуцька Т.В.), паводзіны навучэнца (адсутнасць спагнанняў за пропускі), цяжар учыненага дзеяння (у дадзеным выпадку бачна яўная несувымернасць пакарання і здзейсненага ўчынку). Вышэйзгаданыя абставіны павінны былі быць улічаны у адпаведнасці з п.6.7 Правілаў. 

Можна ўпэўнена сцвярджаць, што сярод студэнтаў БДУ ёсць вялікая колькасць асобаў, якія маюць пропускі заняткаў у 22 і болей гадзінаў. Заўжды да такіх студэнтаў меры пакарання не прымяняюцца ўвогуле, а калі і прымяняюцца, то ў выглядзе заўвагі альбо вымовы ў самых абуральных выпадках. У сувязі з гэтым узнікае законнае пытанне – ці збіраецца адміністрацыя БДУ аналізаваць сітуацыю з наведвальнасцю заняткаў студэнтамі ўніверсітэту і прымяняць да парушальнікаў Правілаў унутранага распарадку ў БДУ аналагічныя меры дысцыплінарнага спагнання, ці дадзеная мера была прыменена адмыслова да Таццяны Шапуцькі? Лічу, што гэта выпадак адзінкавы.     

Адміністрацыі БДУ трэба ўлічваць той факт, што дадзеная справа атрымала шырокі рэзананс, у тым ліку міжнародны. Форум грамадзянскай супольнасці, за ўдзел у якім была выключаная з універсітэту Таццяна Шапуцька, меў важнае значэнне для далейшага збліжэння Беларусі з Еўрапейскім Саюзам. Таму прымяненне падобных мераў спагнання да ўдзельнікаў Форуму прыніжае міжнародны аўтарытэт краіны, а таксама можа мець негатыўныя наступствы для міжнародных сувязяў і аўтарытэту БДУ. 
Акрамя таго, згодна зь інфармацыяй прадстаўленай ў газэтных і медыйных СМІ Таццянай Шапуцька і іншымі студэнтамі юрыдычнага факультэта, на студэнтаў, што збіралі і ставілі подпісы пад зваротам да Рэктара ў абарону Таццяны Шапуцька, ажыццяўляўся ціск з боку адміністрацыі унівэрсытэта і факультэта, што дадаткова сведчыць пра палітычны характар адлічэння Шапуцька Таццяны. У прыватнасці, у пагрозах студэнтам былі задзейнічаны намеснік дэкана юрыдычнага факультэта А.В. Шыдлоўскі і адміністрацыя студэнцкага інтэрнага БДУ №3.


У сувязі з вышэйсказаным ПРАШУ:
1) Адмяніць загад рэктара УА “Беларускі дзяржаўны ўніверсітэт” ад 02.12.2009 № Л/ст-526 аб адлічэнні Таццяны Шапуцькі і аднавіць яе на другім курсе юрыдычнага факультэту на дзённым аддзяленні.

2) Прадаставіць інфармацыю аб мерах дысцыплінарных спагнанняў, выкарыстаных адміністрацыяй універсітэта за апошні год да студэнтаў у аналагічных выпадках (колькасць гадзін пропускаў, від спагнання, наяўнасць папярэдніх дысцыплінарных спагнанняў).
3) Спыніць практыку адлічэння студэнтаў за актыўную грамадзянскую пазіцыю, паважаць правы студэнтаў і спрыяць іх абароне.
4) Прыняць меры дысцыплінарнага спагнання ў дачыненні да асобаў, задзейнічаных у ганебным адлічэнні Таццяны Шапуцькі з БДУ і датычных да ціску на студэнтаў, што збіралі і ставілі подпісы ў падтрымку адлічанай студэнткі.

